
Министрдің тезистері
06.12.2021 ж.,15.00 сағ., Парламент Мәжілісі

Құрметті Балаим Туғанбайқызы!

Құрметті депутаттар!


Өздеріңізге белгілі, бір жыл бұрын Мемлекет басшысының Жолдауын іске асыру шеңберінде Төтенше жағдайлар министрлігі қайта құрылды, оның қызмет бағыттарының бірі ел халқы мен аумағын табиғи және техногендік сипаттағы төтенше жағдайлардан қорғау болып табылады.
ТЖМ қолданыстағы азаматтық қорғау жүйесі міндеттердің айтарлықтай кең спектрін орындайды.
● Зілзалалардың қаупін азайту
Климаттың өзгеруіне және оның салдарына қарсы күрес бойынша шұғыл шаралар қабылдауды талап ететін орнықты дамуға қол жеткізу үшін 2015-2030 жылдарға арналған зілзалалар қаупін азайту жөніндегі Сендай негіздемелік бағдарламасына сәйкес зілзалалар қаупін азайтудың ұлттық стратегиясын іске асыру жүргізілуде, оның үйлестірушісі ТЖМ болып табылады.
Зілзалалар қаупін азайту, адам шығынын барынша азайту үшін ТЖМ ТЖ-дан маусымдық және ықтимал қауіп-қатерлерге уақтылы ден қою бойынша мақсатты шараларды тұрақты негізде қабылдайды.
Жол карталарын іске асыру жүргізілуде:
- су тасқыны қаупінің алдын алу және жою бойынша;
- сейсмикалық қауіпсіздікті қамтамасыз ету бойынша;
- сел, сырғыма және көшкін қауіпсіздігін қамтамасыз ету бойынша;
- аумақтық бөлімшелер мен ведомстволық бағынысты мемлекеттік мекемелердің материалдық-техникалық жарақтандырылуын қамтамасыз ету бойынша;
- адамдар көп жиналатын объектілердің қауіпсіздігін арттыру;
- АҚ күштері мен басқару органдарын дайындау бойынша іс-шараларға азаматтық халықты тарту бойынша;
- жеке қорғаныс құралдарымен қамтамасыз ету арқылы күшті әсер ететін улы, радиоактивті және биологиялық қауіпті заттардың шығарылуымен халықты ықтимал ТЖ-дан қорғау бойынша.
Табиғи қауіптердің алдын алу және жою бойынша іс-шаралар кешені жүргізілуде:
- қауіптерді барынша азайтуға, шаруашылық жүргізу объектілерін инженерлік қорғауды қамтамасыз етуге, елді мекендерді қорғауға бағытталған Ақсай және Аюсай өзендерінің бассейндерінде сел ұстайтын бөгеттер салу жөніндегі жобаларды іске асыру;
- Қорғас ШЫХО-ны қорғау үшін Қытай Халық Республикасымен бірлесіп Қорғас 1 жобасы шеңберінде сел ұстайтын Шүкірбұлақ бөгетін, сондай-ақ Қорғас 2 жобасы шеңберінде Қорғас өзенінде қорғаныш құрылыстарын салу жүзеге асырылуда;
- таулардағы мұздақ көлдерді босату;
- қорғаныш құрылыстарын жөндеу, нығайту және тұрғызу;
- елді мекендердегі өзен арналарының жағалауын нығайту және түбін тереңдету, топырақ үйіп бекіту, айналма каналдарды орнату және тазарту.
Сонымен қатар, ТЖМ трансферттері есебінен Орал және Жайық өзендерінің жағалауын нығайту, сондай-ақ Сырдария өзенінің арнасын тазарту бойынша 6 миллиард теңгеден астам сомаға 5 жоба, Атырау және Батыс Қазақстан облыстарында екі жобадан, Қызылорда облысында бір жоба іске асырылуда.
Қабылданған шаралар мұздақ көлдердің бұзылу қаупін азайтуға, сел тасқынының пайда болуына және елді мекендердің қауіпсіздігін қамтамасыз етуге мүмкіндік берді.
Жыл сайын елімізде орта есеппен осындай 15,7 мың жағдай тіркеледі. Тек жыл басынан бері, өкінішке орай, төтенше жағдайлардан 1 471 адам зардап шекті, соның ішінде 722 адам қаза тапты (оның ішінде: өрттен-280, суда - 389, газ бен газ-ауа қоспасының жарылуынан-13, қауіпті гидрометеорологиялық құбылыстардан - 6, адамдардың улануынан-7), келтірілген нұқсан шамамен 7,9 миллиард теңгені құрады.
ТЖ шұғыл қызметтерінің телефондарына 6,6 миллионнан астам хабарлама келіп түсті, олардың әрқайсысы бойынша ден қою шаралары қабылданды.
Табиғи апатқа және техногендік оқиғаларға қарсы күресте құтқарушылар мен өрт сөндірушілердің күшімен жыл сайын мыңдаған адам өмірі құтқарылады, оларға алғашқы медициналық көмек көрсетіледі, ал ондаған мың азамат ТЖ аймақтарынан эвакуацияланады.
Төтенше жағдайлар министрлігінің күшімен ТЖ салдарын жою үшін 2021 жылғы 9 айда авариялық-құтқару жұмыстарына 65 203 шығу жасалды, авиациямен 2 249 ұшу жүргізілді, бұл ретте 9 512 адам құтқарылды және 10 728 адам эвакуацияланды, 3 278 зардап шеккен адамға алғашқы медициналық көмек көрсетілді.

● Министрлікті Цифрландыру
Цифрландыру шеңберінде азаматтық қорғау органдарының жұмысын қамтамасыз ету үшін қажетті ақпаратты жинау, сақтау, тапсыру, өңдеу және беру процестерін автоматтандыруға, сондай-ақ басқарушылық шешімдерді қабылдауды қолдау процестерін автоматтандыруға, қабылданған шешімдерді басқару органдарына жеткізуге және олардың орындалуын бақылауға арналған төтенше жағдайлардың алдын алу және жою жөніндегі автоматтандырылған ақпараттық-басқару жүйесін құру жоспарлануда. Осы жүйені енгізудің соңғы кезеңі оны мүдделі мемлекеттік органдардың ақпараттық жүйелерімен интеграциялау болады.
Бүгінгі күні байланыс құралдарымен және спутниктік терминалдармен жарақтандырылуы шамамен 74% - ды құрайды, бұл ретте радиостанциялардың 50% - дан астамы аналогты болып табылады, оларды пайдалану радиобайланыстың цифрлық жүйесін құруға мүмкіндік бермейді. 
Алдағы перспективада Министрлік аналогтық байланыс құралдарынан цифрлық байланыс құралдарына біртіндеп көшуді және спутниктік терминалдармен жарақтандыруды көздеп отыр.
Халықты хабардар ету және құлақтандыру ету үшін SMS-таратудың балама шешімі шеңберінде ТЖ туралы жедел ақпаратты қамтитын «Дәрмен» мобильді қосымшасы пайдаланылады, оны смартфондарға тарату жүргізіледі.

● Өрт қауіпсіздігі туралы
Елдегі ТЖ мен оқиғалардың басым көпшілігі-адамдардың өміріне және ел экономикасының дамуына қауіп төндіретін және болып жатқан барлық ТЖ-ның 89%-ын құрайтын өрттер (тұрмыстық, өндірістік, орман дала).
Қабылданған шараларға және соңғы жылдары олардың төмендеу үрдісіне қарамастан, өрттердің саны әлі де елеулі болып қалуда.
Ағымдағы жылы 8 662 өрт тіркелді, онда 335 адам зардап шекті, 280 адам қаза тапты (өрт кезіндегі өлім себептері: жоғары температура-83, жану өнімдерінің әсерінен-176, газ жарылыстарынан-13, құрылыс конструкцияларының құлауынан- 3).
Өрттердің көпшілігі қалалар мен ірі елді мекендерге тиесілі, оларға бүгінде тек 416 өрт сөндіру депосы қызмет көрсетеді, олардың жартысы -50-70 жылдары салынған, 271 ғимарат бейімделген, ал 23-і жалға алынған ғимараттарда орналасқан, 20 ғимарат авариялық жағдайда. 
Қалалар мен елді мекендерді тиісті өртке қарсы қорғауды ұйымдастыру үшін (5 мың және одан да көп халқы бар) бірінші кезектегі тәртіппен 127 өрт сөндіру депосының қосымша құрылысы талап етіледі (соның ішінде 65 - қалалық жерлерде, 62 - ауылдық елді мекендерде).
Ағымдағы жылы өрттер саны 8%-ға азайды (2020 ж. - 9 420, 
2021 ж. - 8 662), негізгі мемлекеттік өрт бақылауына түсетін салалардағы, өндірістік мақсаттағы, білім беру және денсаулық сақтау ғимараттары мен құрылыстарындағы, сауда кәсіпорындарындағы өрттердің саны төмендеуінен азайды.     
Өрттің негізгі себептері: қарапайым талаптар мен өрт қауіпсіздігін қамтамасыз ету шараларын сақтамау, ақаулы электр аспаптарын пайдалану, қауіпсіз жүріс-тұрыс дағдыларының болмауы.
Жүргізілген тексерулер нәтижесінде 99 мың тәртіп бұзушылық анықталған (98 655), 16 мыңнан астам жеке және заңды тұлғалар      (16 188) әкімшілік жауапкершілікке тартылды, 1 мыңнан астам объектіні пайдалану тоқтатылды (1 058).
Өңірлерде цифрландыру аясында онлайн-режимде әкімшілік хаттама жасауға мүмкіндік беретін «ӘІБТ» әкімшілік іс жүргізу жүйесі жоспарлы түрде енгізілді.
Тексерулердің ашықтығы мен заңдылығы үшін инспекторлық құрам портативті бейнетіркегіштерді кеңінен қолданады. 
Орман және дала табиғи өрттері халық пен өңірлер үшін үлкен қауіп болып табылады. 
Жыл сайын орта есеппен еліміз бойынша 4,5 мыңға дейін орман дала өрттері мен жанулары (орман - 400, дала - 3 600) болады, бұл ретте жану алаңы шамамен 100 мың гектарды (орман - 4 мың га) құрайды. Өрттен келген шығын жылына 1,8 миллиард теңгеден асады.
Анықтама ретінде: 2020 жылы елімізде 276 мың гектар аумақта 
5 175 табиғи өрт болды.
2021 жылы орман қоры аумағында 712 (+13%) өрт (ауданы 148,7 мың гектар) тіркелді, бұл 2020 жылға қарағанда 59%-ға артық. Нұқсан сомасы 4,6 млрд.теңгені құрады.
Адамның тікелей немесе жанама әсерінсіз пайда болатын табиғи өрттің жалғыз түрі - найзағайдан болатын өрт. Қалғандары адамның кінәсінен туындайды. Сондықтан өңірлерде тиісті алдын алу жұмыстарын біз жүргіземіз, бірақ ол әрқашан нәтижелі бола бермейді.
Орман-дала қорына іргелес және аудан орталықтарынан шалғайда орналасқан ауылдық елді мекендерді өрттен қорғау әлі нашар күйінде қалып отыр.
Оларда мемлекеттік өртке қарсы қызмет бөлімшелері жоқ, сондықтан әкімдіктерге өрт сөндіру бекеттерін құру міндеті жүктелген. Бұл «Азаматтық қорғау туралы» Заңмен қарастырылған. 
Осы дүлей апаттардың алдын алу және оларды жою мәселелері ТЖМ бөлімшелерінің ғана емес, әкімдіктердің, Экология, геология және табиғи ресурстар министрлігінің және басқа да ведомстволар мен ұйымдардың жауапкершілік аймағында тұр.
Сондықтан орман-дала өртінің алдын алу жыл сайынғы ведомствоаралық жоспарлар негізінде мүдделі субъектілердің бірлескен күшімен жүргізіледі.
Өрт қауіпті кезеңде жағдайдың үздіксіз мониторингі және орман-дала өрттерін болжау ұйымдастырылады. Қазір барлық өңірлерде ғарыштық мониторинг қызметтері пайдаланылып жатыр және арнайы гео-порталдар әзірленді. 
Бүгінгі күні мемлекеттік өртке қарсы қызметі жоқ елді мекендерде жергілікті атқарушы органдар 473 өрт сөндіру бекетін     (1 711 адам) құрды, олар 1,5 миллион халқы бар 1 474 елді мекенді күзетеді. Қосымша 210-ға жуық өрт сөндіру бекеттерін құру талап етіледі.
● Бүгінгі күні Министрліктің қарамағында 3 399 бірлік өрт сөндіру техникасы бар, 21% (немесе 734 бірлік) - бұл нормативтік мерзімнен тыс пайдаланылатын және ауыстыруды талап ететін 70-90-шы жылдары шығарылған автомобильдер.
Соңғы 3 жылда өрт сөндіру қызметтері үшін республикалық (282 бірлік) және жергілікті (315 бірлік) бюджет қаражаты есебінен барлығы 597 бірлік техника сатып алынды.
Өрт сөндіру техникасы паркін уақтылы жаңарту және жедел әзірлікте ұстау үшін жыл сайын шамамен 213 бірлік техника сатып алуға қаражат бөлу қажет.

● Өнеркәсіптік қауіпсіздік туралы
Өнеркәсіптік қауіпсіздік саласындағы мемлекеттік қадағалау жүйесі азаматтардың және қоршаған ортаның қауіпсіздігіне қатер төндіретін тау-кен, металлургия, мұнай-газ өндіру, мұнай-химия, химия және өнеркәсіптің басқа да салаларындағы техногендік авариялардың алдын алуға бағытталған.
Қазіргі уақытта 9-мыңнан астам кәсіпорын (9 157) және 230 мыңнан астам қауіпті өндірістік объектілер қадағалауға жатады.
Өндірісте техногендік авариялардың туындау қаупі бұрынғысынша жоғары деңгейде қалып отыр. Ағымдағы жылдың басынан бастап қауіпті өндірістік объектілерде тіркелген 19 авария (25, 24% - ға азайды) және 1 355 оқыс оқиға (288, 5 есе арттыі) тіркелді нәтижесінде 18 (26, 31% - ға төмен) адам зардап шекті, оның ішінде 9 (12, 25% - ға азайды) адам қаза тапты.
Қадағалау салалары мен түрлері бойынша авариялар газ шаруашылығы объектілерінде - 5, жүк көтергіш механизмдерді пайдаланатын объектілерде - 4, көмір саласында - 2, мұнай - газ саласында - 2 және металлургия салаларында - 1 орын алды.
Авариялардың негізгі себептері:
- өнеркәсіптік қауіпсіздік талаптарын бұзу;
- пайдаланылатын жабдықтың жоғары моральдық және физикалық тозуы;
- қызметкерлердің өндірістік және еңбек тәртібінің төмендігі.
Қауіпті өндірістік объектілерде авариялардың туындауының алдын алудың негізгі шараларының бірі инспекторлардың өнеркәсіптік қауіпсіздік талаптарын бұзушылықтарды уақтылы анықтауы болып табылады.
9 айдың қорытындысы бойынша ерекше тәртіп бойынша 826 (611, 35% - ға өсті) және жоспардан тыс тексерулер 526 (377, 39,5% - ға өсті) жүргізілді. Инспекторлар 24 933 (14 520, 71,7% - ға өсті) объектіні тексерді, өнеркәсіптік қауіпсіздік талаптарын бұзудың 23 333 (17 163, 36% - ға өсті) анықталды, 130 миллион теңгеден астам сомаға 983 (681, 44% - ға өсті) әкімшілік айыппұл салынды.
Адамдардың өмірі мен денсаулығына қауіп төндіретін өнеркәсіптік қауіпсіздік талаптарын өрескел бұзғаны үшін инспекторлар 361 объектіні (225, 60,4% өсті) және 4 субъект (1, 4 есе өсті) тоқтатты. Бір инспекторға жүктеме 603 объектіні құрайды, инспекторлардың жалпы саны барлығы 381 бірлік.
Қауіпті өндірістік объектіні техникалық қайта жарақтандырудың жиынтық жоспарына сәйкес ағымдағы жылы 2 196 жабдықты (2 070 техникалық құрылғы және 126 технологиялық желі) ауыстыру жоспарланған.
Ағымдағы жылдың сәуір айында «Өнеркәсіптік қауіпсіздік мәселелері бойынша өзгерістер мен толықтырулар енгізу туралы» Заң қабылданды, ол өнеркәсіптік қауіпсіздік саласындағы заңнама нормаларын жетілдіруге және осы саладағы мемлекеттік қадағалауды жүзеге асырудың тиімділігін арттыруға мүмкіндік берді.
Премьер-Министрдің өкімін іске асыру шеңберінде                           (ағымдағы жылдың 28 сәуірдегі) 40 нормативтік құқықтық актілер бекітілді, олар қауіпті өндірістік объектілердегі жұмыскерлердің өндірістік және еңбек тәртібін жақсартуға, азаматтардың қауіпті өндірістік факторлардың зиянды әсерінен қорғалу деңгейін арттыруға және авария салдарынан үшінші тұлғаларға зиян келтіру ықтималдығын азайтуға бағытталған.	 

● ТЖМ бөлімшелерінің қысқы кезеңдегі жұмысы туралы
Күзгі-қысқы кезеңде (боран, төмен температура кезінде) ТЖ бөлімшелері ең алдымен республикалық және жергілікті жолдардың қауіпті учаскелеріндегі шұғыл жол және коммуналдық қызметтердің жұмысын үйлестіреді.
Құтқарушылар қар құрсауынан 4,5 мыңнан астам адамды
(4 873), соның ішінде 414 баланы құтқарды. Бір жарым мыңнан астам техника шығарылды (1 646 техника: 1 067 жеңіл, 536 жүк және 41 автобус), жылыту және тамақтандыру пункттерінің жұмысы ұйымдастырылды.
Осы кезеңде, әдетте ТКШ жүйесінде, әсіресе жылу желілерінде авариялар қаупі артады (жарылу, қазандық жұмыстарын тоқтату, электр энергиясын өшіру). Осы авариялардың салдарларын жою азаматтық қорғау бөлімшелері қызметкерлерінің қатысуынсыз өтпейді. 
Біз тұрғын үй секторындағы өрттердің алдын алудың жаңа тәсілдерін қайта қарадық.
Халықтың әлеуметтік осал топтарын (қарттар, мүгедектер), көп балалы отбасыларды тұрғын үйлерде атаулы жұмыс жүргізу бойынша жергілікті атқарушы органдарды, мүдделі қызметтерді және үкіметтік емес секторды тарта отырып, жүйелі тәсіл көзделген.
Осындай 107 мыңға жуық отбасы (107 583) есепке алынды, үйлерді аралау аяқталды.
24 мың (23 923) тұрғын үйде 56 мың (56 162) өрт қауіпсіздігі талаптарын бұзу анықталды, 26 мыңнан астам (26 372) тұрғын үйде орнында жойылды.
Жылыту кезеңінің соңына дейін қолдағы есепте тұрған 
2,4 миллион үйдің тағы 1,5 миллион үйді қамтып аралау жоспарлануда.
Жазғы кезеңде жеке тұрғын үйлерде 9 мыңға жуық автономды датчиктер орнатылды (9 104 оның ішінде: табиғи газ – 
6 041, улы газ – 3 031, түтін хабарлағыштары - 32).
Әкімдіктер мен демеушілер есебінен барлығы 129 мыңнан астам датчиктер (129 616) орнатылды, өткен жылу беру кезеңдерінде олардың іске қосылуынан 140 азаматымыздың өмірін сақтап қалуға мүмкіндік берді (2019 жылдан 2021 жылға дейін). 
● ЖКО-ға ден қоюды ұйымдастыру туралы
ЖКО салдарын жою кезінде құтқарушылар мен өрт сөндірушілердің жұмысы айтарлықтай тиімді. Бұл тұрғыда трассалық медициналық-құтқару пункттері өздерін оң жағынан көрсетті.
Қазір елімізде республикалық маңызы бар автожолдардың авариялық-қауіпті учаскелерінде халыққа шұғыл медициналық көмек көрсететін осындай 40 пункт жұмыс істейді.
Әрбір осындай пункт құрамында 5-қызметкері бар шұғыл ден қою бригадасы бар реанимобильмен жабдықталған (дәрігер, фельдшер, фельдшер-диспетчер, құтқарушы және жүргізуші-құтқарушы), сондай-ақ тікұшақ алаңымен жабдықталған.
Пункттер құрылған сәттен бастап жол-көлік оқиғалары орындарына 12,5 мыңнан астам (12 570) шығу жүзеге асырылды,      31 мыңнан астам (31 071) зардап шеккендерге медициналық көмек көрсетілді, соның ішінде 10,6 мыңға жуық адам (10 618) емдеуге жатқызылды, оларға жақын орналасқан елді мекендердің 18 мың тұрғынына (18 038) медициналық көмек көрсетілді.
ЖКО орнына бригадалардың келу уақыты «алтын сағат» деп аталатын шеңберде қамтамасыз етіледі және орташа есеппен           25 минутты құрайды.
Әрине, бұл дер кезінде көмек көрсетуге және жолдардағы адам өмірін құтқаруға сөзсіз ықпал етеді.
Тек 2020 жылдың 23 қазанында ғана осы пункттердің 40 ТМҚП және 400 қызметкері бұрын 2012 жылдан бастап (құрылған сәтінен бастап) «Саламатты Қазақстан» және «Денсаулық» мемлекеттік бағдарламалары шеңберінде бөлінген қаражат есебінен жұмыс істеген ТЖМ құрамына кірді. 

● Су объектілеріндегі қауіпсіздік туралы
Елімізде халықтың шомылу, демалу және балық аулау үшін пайдаланатын 50 мыңнан астам су айдыны бар.
Осы 125 су айдындарының аз ғана бөлігі бақыланады және біздің бөлімшелеріміздің жауапкершілік аймағында орналасқан.
Шомылу маусымында БАҚ арқылы халықпен алдын алу жұмыстары жандандырылады, су айдындарындағы демалыс орындарында рейдтер, патрульдеу жүргізіледі, су айдындарының жекелеген учаскелерінде мобильді құтқару бекеттері қойылады.
Шомылуға тыйым салынған орындарда тыйым салатын және ескерту белгілері (6 836) орнатылады.
Ағымдағы жылы еліміздің су айдындарында 405 адам (оның ішінде 134 бала) қаза тапты, бұл 2020 жылмен салыстырғанда 5,1 % - ға артық (бұл ретте балалар өлімінің өсуі 20,7% - ды құрады).
Балалар өлімі ерекше алаңдаушылық туғызады, олардың өлімінің себептері - балаларды қараусыз қалдыру және бос уақытын ұйымдастырудың болмауы.
Су айдындарында қаза тапқандардың 97%-ға жуығы ТЖМ құтқару бөлімшелері жоқ жабдықталмаған орындарда болады.
ТЖМ күшімен 337 адам құтқарылды, оның ішінде 64-і бала, аса қауіпті учаскелерде 59 маусымдық мобильдік құтқару бекеттері қойылды.
Су айдындарына жақын орналасқан балалар лагерьлеріне          (35) ерекше назар аударылады. Мұнда, қалалық жағажайлардағыдай, қауіпсіз балалар жағажайлары жабдықталады, ақпараттық стенділер таратылады, жаднамалар таратылады, бейнематериалдар көрсетіледі және т. б.
Сонымен қатар, жергілікті жерлерде судағы орталықтандырылған демалыс орындарының, сондай-ақ маусымдық құтқару бекеттерінің желісі әлі дамымаған.
Бүгінде іс жүзінде барлық өңірлерде судың жанында көптеген жеке демалыс аймақтары пайда болды, олардың иелерін жергілікті атқарушы органдар жазатайым оқиғаларды болдырмау үшін судың жанында арнайы демалыс орындарын жабдықтауды міндеттеуі тиіс.
Су айдындарында адамдардың қаза болуын төмендетудің негізгі шешімі-бұл барлық деңгейдегі әкімдіктердің қауіпсіз демалу және шомылу орындарын ұлғайтуы, оған қоса балаларды жыл бойы (бассейндерде, аквапарктарда және т.б.) жүзуге үйрету.

● Су тасқынына қарсы шаралар туралы
Биыл елімізде ауқымды су тасқынына жол берілген жоқ.
Еліміздің бес елді мекенінде (Нұр-Сұлтан қ. (1), Ақмола (Қоянды (5) елді мекені), ШҚО (Новопокровка (3) және Орловка (1) елді мекендері), Қостанай (Қарамырза (39) елді мекендері) 49 тұрғын үй су тасқынына ұшырады, 7 су тасу және 4 автожол учаскелерін су шаю тіркелді.
Қазіргі уақытта көктемгі су тасқынына бейім 925 елді мекеннің 250-і қауіпті аймақта қалып отыр (10 өңір: Ақмола - 25, Ақтөбе - 16, Алматы - 37, Атырау - 36, ШҚО - 22, БҚО - 40, Қостанай - 36, Қызылорда - 23, СҚО - 13, Түркістан-1).
Ағымдағы жылы 46 шақырым бөген салынды және жөнделді, 
75 шақырым жағалауды бекіту, сондай-ақ өзен арналарын түзету (26 км) және тереңдету (71 км) жұмыстары жүргізілді.
Халықты қорғау жөніндегі одан арғы іс-шаралар 2023 жылға дейінгі Жол картасы шеңберінде іске асырылады. Екі жүзден астам (212) іс - шара қарастырылған (160,2 млрд.теңге сомасына: РБ - 131,6 млрд. теңге, ЖБ-28,6 млрд. теңге).
Анықтама ретінде: 2017 жылдан бастап 351 елді мекеннен немесе  42 988 үйден (234 727 адам) қауіп-қатер жойылды, 324 немесе 42 306 үйден (190 525 адам) қауіп-қатер барынша азайтылды. Су басу қаупі бар аймақта 250 елді мекен қалып отыр, бұл 283 339 адамнан тұратын 64 918-ден астам үй.

● Сел, сырғыма және көшкін кезіндегі қауіпсіздік туралы
Алматы, Жамбыл, Шығыс Қазақстан, Түркістан облыстары мен Алматы қаласы сел шығарындылары мен сырғыма түсу қаупіне ұшырайды.
Көшкіндерге, сырғымаларға және селдерге қарсы күрес бойынша алдын алу іс-шараларын «Қазселденқорғау» ММ жүзеге асырады. Олар 37 селден қорғау және 2 мыңға жуық көшкін құрылыстарына қызмет көрсетеді, төрт жүз сырғыма қаупі бар (390), 729 сел қаупі бар және 608 көшкін қаупі бар учаскелерге, 927 мұздақ көлдерге мониторинг жүргізеді.
Сел және сырғыма қаупі бар учаскелерге шамамен 1 800 жерүсті (1 754) және аэро көзбен шолып (38) тексеру жүргізілді.
Ағызу арналарын тазарту, қауіпті 17 мұздақ көлде сифондарды орнату бойынша алдын алу іс-шаралары аяқталды.        6 миллион текше метрден астам суды (6 227) бақыланатын  ағызу жүргізілді.
Барлығы 29 сел шығарындылары (15) және сырғыма құбылыстары (14) тіркелген.
Халықты қорғау және экономикалық залалды азайту үшін Алматы қаласы мен Алматы облысының селдерінен Ақсай, Аюсай өзендерінде сел ұстайтын бөгеттер салу жалғасуда.
Анықтама ретінде: Ақсай жобасының жалпы құны - 
18,1 млрд.теңге, 3,6 млрд.теңге бөлінді, Аюсай жобасының жалпы құны - 8,6 млрд. теңге, 4,8 млрд. теңге бөлінді.

Анықтама ретінде: Қорғас 1 жобасының жалпы құны - 38,5 млрд.теңге; Қорғас 2 жобасының жалпы құны-35 млрд. теңге. Қорғас 1 - 19 млрд.теңге, Қорғас 2 - 12,8 млрд. теңге бөлінді.
Қазіргі уақытта Қорғас, Кіші және Үлкен Алматы, Ақсай және Қарғалы өзендерінің бассейндерінде селдерді Автоматты мониторингілеу жүйесінің 31 станциясы жұмыс істейді.
Келесі жылы Аюсай, 2023 жылы Ақсай және Қорғас өзендеріндегі селден қорғау құрылыстарының құрылысы аяқталғаннан кейін осы қызметпен қызмет көрсететін болады.

● Сейсмикалық қауіпсіздік туралы
Еліміздің сейсмикалық қауіпсіздігін қамтамасыз ету жөніндегі 2023 жылға дейінгі жол картасы бекітілді, онда 24 іс-шараны іске асыру көзделген.
Анықтама ретінде: Жол картасы Алматы, Шығыс Қазақстан және Жамбыл облыстарының аумағын егжей-тегжейлі сейсмикалық аудандарға бөлу және Өскемен қаласының шағын сейсмикалық аудандандарға бөлу карталарының жиынтығын әзірлеуді. Сейсмологиялық бақылау жүйесін дамытуды, ерте құлақтандырудың автоматтандырылған жүйесін енгізуді, Орталық Азия елдерінің бейіндік ұйымдарымен өзара іс-қимыл жасауды, паспорттауға жататын объектілердің тізбесін бекітуді, электрондық паспорттар жасай отырып, объектілерге паспорттау жүргізуді, объектілердің сейсмотұрақтылығын күшейтуді, «Жер-2021» РКШО жүргізуді, оқыту семинарлары мен сейсмикалық жаттығулар өткізуді қамтиды.
Жыл басынан бері 6 тұрғын үй, 37 денсаулық сақтау (16) және білім беру объектілері (15 мектеп, 6 мектепке дейінгі мекеме) сейсмикалық нығайтылды. 
Цифрлық технологияларды дамыту шеңберінде және халықаралық тәжірибені ескере отырып, Алматыда кейіннен мобильдік қосымшада көрсете отырып, жер сілкінісін ерте құлақтандырудың 9 автоматтандырылған сейсмостанциясы (магнитудасы 4 балл және одан жоғары) орнатылды. Болашақта тағы 
28 станция орнату жоспарлануда.
Білім және ғылым министрлігінің қарамағынан біздің Министрліктің қарамағына Сейсмология институты мен Сейсмикалық тәжірибелік-әдістемелік экспедиция берілді.
Шығыс Қазақстан, Алматы және Жамбыл облыстарының сейсмикалық аудандарға бөлу картасын әзірлеу басталды. Барлығы 2 миллиард теңге бөлінді.

● Халықаралық ынтымақтастық
Қолда бар халықаралық тәжірибені ескере отырып, БҰҰ ЮНИСЕФ қорының қолдауымен төтенше жағдайларға ден қою саласында мемлекеттік-жекешелік әріптестікті дамыту шеңберінде Төтенше жағдайлар және дүлей зілзалалардың қаупін азайту жөніндегі орталықпен бірлесіп ұшқышсыз ұшу аппараттарын пайдалана отырып, Төтенше жағдайларға ден қоюдың аймақтық жедел топтары құрылды. 
Аймақтық жедел топтар іздестіру-құтқару операцияларын жүргізу және ТЖ туындаған жерлердегі жағдайды бағалау кезіндегі түрлі іс-шараларда айтарлықтай тиімділігін көрсетті:
- Алматы облысы Шарын каньонындағы іздестіру-құтқару операциясында;
- Жамбыл облысындағы әскери қоймадағы жарылыс салдарын жою кезінде;
- Қостанай және Ақмола облыстарындағы гидротехникалық құрылыстардың және басқа да су шаруашылығы объектілерінің техникалық жай-күйіне мониторинг жүргізуге қатысуда;
- Алматы облысы Талғар ауданындағы сел, көшкін және сырғыма қаупі бар аумақтарды зерттеуге қатысуда.
7 тамызда Қазақстан Республикасы Президентінің тапсырмасы бойынша орман өрттерін сөндіруге байланысты төтенше жағдайды жою бойынша Түркия Республикасына гуманитарлық көмек көрсету шеңберінде біздің Министрліктен құрамында 16 адамнан тұратын жедел тобы бар 2 Ми-8АМТ тікұшағы жіберілді.
Өрттерді сөндіруге әуе кемелерімен қатысу барысында табиғи өрттерді сөндіру тактикасында, жердегі және ұшу қызметтерімен және басқа да мемлекеттік органдармен өзара іс-қимылда халықаралық тәжірибе жинақталды.
Азаматтық қорғау саласындағы өзара іс-қимылды күшейту мақсатында Қазақстан 35 халықаралық келісімге қол қойды, оның ішінде 20 екіжақты және 15 көпжақты, Беларусь, Қазақстан және Ресей, Қырғызстан Төтенше ведомстволарының бірлескен алқа отырыстары, өрт сөндіру-құтқару спорты бойынша әлем чемпионаттары өткізілді, оларға әлемнің 15 елінің делегациялары қатысты, «Қазқұтқару-2021» құтқару көпсайысы бойынша халықаралық жарыстар өткізілді.
Халықаралық гуманитарлық көмек мәселелері жөніндегі комиссияның шешімдеріне сәйкес биыл Қазақстан жалпы сомасы 3,4 миллиард теңге болатын гуманитарлық көмекті 5 рет көрсетті.
Анықтама ретінде: Қырғызстан - бидай ұны; Ауғанстан - бидай ұны; Тәжікстан - өсімдік майы, 10 жергілікті қысқы шатыр, күріш жармасы, далалық ас үй, ет консервілері, макарон өнімдері, бидай ұны, дизель отыны, дизель майы түрінде.

● Азаматтық қорғау жүйесінің қызметін жетілдіру проблемалары туралы
Құрметті депутаттар! Регламентпен бөлінген уақыт шеңберінде елдің азаматтық қорғау жүйесі қызметінің барлық аспектілерін ашу мүмкін емес.
Мен министрлік жұмысының осы маңызды бағытындағы істердің жай-күйі көбіне байланысты болатын негізгі бағыттарға ғана тоқталдым.
Соңында жекелеген проблемалық мәселелерге тоқталғым келеді.
▪ Бірінші. Азаматтық қорғау бөлімшелерінің материалдық-техникалық жарақтандырылу деңгейі қазір тиесілілік нормаларының барлығы 54 % - ын құрайды.
Толыққанды өртке қарсы қорғауды қамтамасыз ету үшін тиісті штат саны бар 127 өрт сөндіру депосын кезең-кезеңімен салу талап етіледі.
Ағымдағы жылы Түркістан, Алматы қалаларында және Ақтөбе облысының Қобда ауылында 3 өрт сөндіру депосы пайдалануға берілді. Жыл соңына дейін Алматы (1), Ақтөбе (3), Ақтөбе облысының Ембі (1), Батыс Қазақстан облысының Ақсай (1) қалаларында тағы 6 өрт сөндіру депосын ашу жоспарлануда.
Азаматтық қорғау бөлімшелерін автокөлікпен (46%), жабдықпен, жарақпен тиесілілік нормаларына дейін жеткізу талап етіледі.
▪ Екінші. Тиісті штат саны бар азаматтар мен аумақтардың төтенше жағдайлардан қорғалуын қамтамасыз ету және олардың зардаптарын жою үшін азаматтық қорғау объектілерін құру. Бұл:
- еліміздің батыс өңірінде құтқару батальоны жабылмаған;
Анықтама ретінде: ТЖМ-де өткен ғасырдың 60-жылдары құрылған, құрылымы штаттық саны өзгермеген үш әскери бөлім бар (1 202 әскери қызметші). Орналасқан жері-Орталық, Оңтүстік және Шығыс өңірлер. Еліміздің батыс өңірі қамтылмаған күйінде қалып отыр. Ақтөбе облысы әкімінің ғимараттар мен құрылыстарды ТЖМ балансына беру туралы шешімі алынды.
-суда құтқару станцияларын, құрылған Азаматтық қорғау Академиясына арналған жатақхана мен оқу корпусын, жалғыз бейінді оқу орнын салу;
- республикалық маңызы бар автожолдарда трассалық медициналық-құтқару пункттерін құру.	

▪ Үшінші. Әлеуметтік қамсыздандыру. Өрт сөндірушілер мен құтқарушылардың күнделікті жұмысы өмірі мен денсаулығы үшін үнемі қауіп-қатермен, ауыр дене және психоэмоционалдық жүктемелермен ұштасады. Азаматтық қорғау органдарының қызметкерлері әлеуетті құрылымдарына ұқсас тұрғын үй төлемдерімен қамтамасыз етілмеген, шалғай аудандарға ротациялау кезінде қызметкерлерді тұрғын үймен қамтамасыз ету мүмкіндігі жоқ.
Азаматтық қорғау органдарының әлеуметтік қамтамасыз етілуінің жеткіліксіздігіне байланысты білікті мамандардың көп кетуі немесе басқа күштік органдарға ауысуы орын алуда.
Сондай-ақ қауіпті, зиянды, күрделі, қысылтаяң жағдайларда ведомстволық бағынысты ұйымдардың жүзеге асырылатын қызметін назарға ала отырып, оларды жүргізу кезінде қызметкерлер елеулі физикалық, эмоционалдық жүктемелерге ұшырайды және ерекше еңбек жағдайлары үшін қосымша ақыға мұқтаж.
Өндірістік факторлардың зиянды әсер ету қаупін тудыратын елдің өнеркәсіптік әлеуетінің кеңеюін ескере отырып. Техногендік авариялардың уақтылы алдын алу үшін өнеркәсіптік қауіпсіздік саласындағы инспекторлық құрамды ұлғайту қажет.
Құтқарушылардың зейнетке шығу жасы 63 жасты құрайды. Сонымен қатар, жұмыс жағдайлары өмірі мен денсаулығына үнемі қауіп төндіретін экстремалды, ауыр физикалық және психоэмоционалды жүктемелер болып табылады. Басқа елдердің халықаралық тәжірибесін ескере отырып (Ресей құтқарушы ретінде кемінде 15 жыл жұмыс өтілін немесе 40 жасқа толуын ескере отырып; Белоруссия - барлық аттестатталған құтқарушылар) құтқарушыларды (азаматтық қызметшілерді) азаматтық қорғау органдарының арнайы атақтары бар қызметкерлер санатына кезең-кезеңімен ауыстыруды ұсынамыз.
▪ Төртінші Министрліктің, атап айтқанда жаңадан құрылатын өрт сөндіру деполары үшін өрт сөндірушілерді 533 бірлікке; халықты және Батыс стратегиялық бағыттағы объектілерді қорғау үшін әскери қызметшілерді 880 бірлікке; 61 өнеркәсіптік қауіпсіздік қызметкеріне; жаңадан іске қосылатын суда құтқару станцияларының жұмыс істеуі үшін 220 құтқарушы; Қазселденқорғаудың 129 жұмыскері; Апаттар медицинасы орталығы үшін 229 бірлікке; кәсіби кадрлар даярлау үшін Азаматтық қорғау академиясының штат санын 77 бірлікке ұлғайту.

▪ Бесінші. Мемлекеттік материалдық резервке қатысты мәселелер бұл:
- «Резерв» РМК ведомстволық бағынысты ұйымының қойма алаңдарын кеңейтуге және жаңғыртуға және елдің батыс және оңтүстік өңірлерінде ММР жаңа қоймаларын салуға қаржы қаражатының жеткіліксіз бөлінуі.
Анықтама ретінде: негізгі қорлардың жағдайы (қоймалар мен резервуарлар) «Резерв» РМК 1941-1993 жылдары салынған және технологиялық талаптарға сәйкес келмейді. 
Батыс және оңтүстік өңірлерде ММР сақтау базалары жоқ.
Көрсетілген іс-шараларды іске асыру үшін 2022-2024 жылдарға 17,5 млрд. теңге қажет;
- төтенше жағдайларға арналған мемлекеттік материалдық резервтен шығарылған материалдық құндылықтардың құнын өтеу және 2020-2021 жылдары гуманитарлық көмек көрсету.
Анықтама ретінде: 2020 жылдан бастап 2021 жылға дейінгі кезеңде төтенше жағдайлардың алдын алу және оларды жою және гуманитарлық көмек көрсету мақсатында мемлекеттік материалдық резервтен 217 бірлік арнайы және автомобиль техникасы, тіршілікті қамтамасыз етуге арналған 21 080 адамға арналған тауарлар (шатырлар, кереуеттер, төсек-орын керек-жарақтары, киім-кешек, ыдыс-аяқ және т.б.), сондай-ақ тамақ өнімдері броньнан шығарылды.
2020-2021 жылдары мемлекеттік материалдық резервтен шығарылған тауарлардың құнын өтеу үшін Үкімет резервінен шамамен 12 миллард теңге бөлу қажет.
▪ Алтыншы. Қазақстанның халықаралық аренадағы беделін көтеру үшін Қазақстан құтқарушыларының тікелей шет мемлекеттердің ТЖ аймағында зардап шеккендерге көмек көрсетуге қатысуын қамтамасыз ету қажет, осыған байланысты қазақстандық құтқарушылар мен гуманитарлық жүкті зардап шеккен мемлекеттің аумағына әкелуге шұғыл жеткізуге, сондай-ақ шет мемлекеттерден қиын жағдайға тап болған Қазақстан Республикасының азаматтарын эвакуациялау жөніндегі іс-шаралар жүргізуге мүмкіндік беретін ТЖМ үшін әуе кемелерін (ұшақтарды) сатып алу талап етіледі.
● Қазіргі уақытта Министрлік азаматтық қорғау органдарының қызметкерлеріне тұрғын үй төлемдерін, бір жерден екінші жерге көшумен байланысты қызмет бойынша ауысу кезінде көтерме жәрдемақыларды, жауынгерлік іс-қимылдарға жақындатылған жағдайларда жұмысы үшін үстемеақыларды жүзеге асыру, азаматтық қорғау органдарының қызметкерлеріне біржолғы жәрдемақыны ұлғайту, азаматтық қорғау органдарының кәсіби авариялық-құтқару қызметтері құтқарушыларының зейнеткерлік жасын азайту немесе оларды аттестаттау мәселелерін ерікті өртке қарсы құралымдардың инфрақұрылымын дамыту және объектілерді жобалау және салу кезінде өрт қауіпсіздігінің қамтамасыз етілуін бақылау және басқаларды көздейтін Заң жобасына Тұжырымдама жобасын әзірлеуде. 
Анықтама үшін: «Азаматтық қорғау туралы», «Тұрғын үй қатынастары туралы»; «Құқық қорғау қызметі туралы»; «Қазақстан Республикасындағы туристік қызмет туралы»; «Қазақстан Республикасындағы сәулет, қала құрылысы және құрылыс қызметі туралы»; «Қызметі үшінші тұлғаларға зиян келтіру қаупімен байланысты объектілер иелерінің азаматтық-құқықтық жауапкершілігін міндетті сақтандыру туралы» және басқа да заңдарға түзетулер енгізу.

● Министрлік табиғи және техногендік сипаттағы төтенше жағдайлардан кешенді қорғауды көздейтін Қазақстан Республикасының азаматтық қорғау жүйесін дамытуға бағытталған алдын алу іс - шараларын мемлекеттік жоспарлау жүйесінің құжаттарына енгізу бойынша жұмыс жүргізуде, мемлекеттік жоспарлау жүйесінің құжаттарына: 
- 2021-2025 жылдарға арналған Ұлттық қауіпсіздік стратегиясы;
- 2030 жылға дейінгі азаматтық қорғау жүйесін дамыту тұжырымдамасы (жоба);
- «Қауіпсіз ел» ұлттық жобасы;
- ТЖМ даму жоспары;
- Аумақтарды дамытудың 2021-2025 жылдарға арналған бағдарламасы;
- Өңірлерді дамытудың кешенді жоспарлары.

● Құрметті Балаим Туғанбайқызы!
Осы қаралатын мәселеге назар аударғаныңыз үшін Сізге алғыс білдіруге рұқсат етіңіз.
Сіздің қолдауыңызбен «Үкімет сағатының» қорытындысы бойынша біз елдегі азаматтық қорғау деңгейін арттыруға бағытталған қосымша шаралар кешенін әзірлеп, іске асыра аламыз деп үміттенемін.
Баяндама аяқталды.
Назарларыңызға рақмет.

